
Piloott täävtõõzz da čõõđ viikkmõš

Piloott täävtõssân leäi teʹsttjed, mõõn puârast ärvvtõõllâmtuâjjniâvvu kuulli lomakk

tuärjjad sääʹm ouddpeâmm ärvvtõõllmõõžž da oouʹdummuž.

Lââʹssen piloottâst ǩiččlõʹddeš, mäʹhtt ouddpeâmm jeeʹres juâkksin da kooʹddin norrum

aunstõõzz vueiʹtet raportâʹstted da äuʹǩǩeed tuâjjlažkååʹdd jiõččärvvtõõllmõõžž tuärjjan.

• Teâđ, koon pilotâʹsttmest ǩiõttʼtõʹlleš da analysõʹstteš, noʹrreš ärvvtõõllâmlomaakki veäkka

• Ärvvtõõllâmlomaʹǩǩe vaʹsttummuš šõõddi skamm-mannust 2022 

• Karvi analysõõʹsti aunstõõzzid rosttovmannust 2022

• Vaʹstteei pieʹsse kuullâd ärvvtõõllâmrapoortâst alggeeʹjjest 2023 (13.1.2023 & 23.2.2023), 

kuäʹss piloott ǩiõrǥteš vuässõõttji vueʹzzeld. 

• Karvi noori vuässõõttjin maacctõõzz pilotâʹsttmest nuʹtt lomaʹǩǩe vaʹsttummuž ko še rapoort

täʹrǩstõõllmõõžž õhttvuõđâst. Maacctõõzz äuʹǩǩeet ärvvtõõllâmtuâjjneävv da 

ärvvtõõllâmproseeʹss oouʹdummšest. 



Piloott äiʹǧǧtaull

Čõhčč-kålggmään 2022: Vuässõõttji rekrytâʹsttem, teâđtummuš da škooultõs

Karvi teâđti
jäʹrjsteeʹjid pueʹtti
piloottâst

Juâkkaz da joouk 
iʹlmmtõʹtte mieʹldd 
piloʹtte

Karvi jäʹrjsti 
škooultõõzz 
ärvvtõõllmest da 
piloott čõõđ 
viikkmõõžžâst

Skamm-mään: Ärvvtõõllâmlomaʹǩǩe vaʹsttummuš

Ärvvtõõllâmloma
akk da tõõzz
õhttneei
vuäʹpstõõzz
tååimteš
vuässõõttjid

Tuâjjlažkåʹdd
vaʹsttii lomaʹǩǩe 
7.-30.11.2022

.

Rosttovmään: Aunstõõzz analysâʹsttem da rapoort
noorrmõš

Lomaakkivuiʹm
norrum
aunstõõzz
analysõʹstteš da 
tõʹst tuejjeeš
visualisâsttmõõ
žžid (vasttõõzzi
juâkkõõttmõõžž
da kõskkäärv)

Ärvvtõõllâmrapoʹrtte
tobdstõõttmõš

Ärvvtõõllâmrap
oort puʹhtteš
ouʹdde
tuâjjlažkådda
13.1. da 
jååʹđteeʹjid
23.2.2023 da 
tõʹst saǥstõʹlleš
õõutâst.

Piloott 
õʹhtteǩeässmõš

Piloottâst da 
tõʹst norrum
maacctõõzzâst
ǩeeʹrjteš
õʹhtteǩeässmõõ
žž, koon 
õlmstõʹtteš
Karvi 
neʹttseeidain..

Maacctõõzz

noʹrreš

ärvvtõõllâmlo

maakkin
Maacctõõzz

noʹrreš

saǥstõõleeʹl



Ärvvtõõllâmtuâjjneävv
kõskksa siiskõõzz

Ärvvtõõllâmtuâjjneävv õhttvuõtt ouddpeâmmplaan
täävtõõzzid

Mättʼtõshalltõs ouddpeâmmplaan vuâđ 2022, 42



Ärvvtõõllâmtuâjjneävv siiskõõzz da täävtõsjoukk

ArÄrvvtõõllâmtuâjjneävvast õʹnneš fiʹttõõzz ”sääʹm ouddpeâmm” da ärvvtõõllmõõžž

tuejjeeš pukid sääʹmǩiõllsaž ouddpeâmmast mieʹldd leʹddi päärnai jooukid mieʹldd

looǥǥeeʹl sääʹmǩiõllsaž jooukid da ǩiõllpieʹzzid.

Lomaakk kõskksa siiskõõzz

• Sääʹm ouddpeâmm plaanummuš, ärvvtõõllmõš da oouʹdummuš

• Sääʹmǩiõl ouddnummuž da mättjummuž tuärjjummuš

• Sääʹmǩiõl mättjummuž tuärjjeei mõõntõõllmõõžž

• Tuâjjlažkååʹdd silttõõzz oouʹdummuš

• Luâttõhttvuõtt di äʹrbbvuõđla jieʹllemvueʹjj da piʹrǧǧummuš

• Õhttsallašvuõtt, rääuh da suåvâdvuõtt



Ouddmiârk ärvvtõõllâmlomaakk renstõõzzin
(jåårǥlõõzz tâʹvv-, aanar- da nuõrttsääʹmǩiõl)

Ärvvtõõllâmceäkkõk: kâʹl – vuäzzas – ij – jiõm silttâd särnnad
• Ouddpeâmmplaan vuâđ tuärjjee sääʹm ouddpeâmm plaanummuž, čõõđ viikkmõõžž da 

ärvvtõõllmõõžž.

Ärvvtõõllâmceäkkõk: teâuddai samai hueʹneld – teâuddai hueʹneld – teâuddai
miâlggâd puârast – teâuddai puârast – teâuddai samai puârast
• Sääʹmǩiõl mättõõlât saǥstõõleeʹl päärnaivuiʹm siʹjjid miârkteei ǩiõččlâsttmõõžžin da aaʹššin säämas.
• Mij joouk musiikklaž toiʹmmjummuš âânn seʹst sääʹmǩiõl sannõõzz da ǩiõllmäätt. (Ouddm. lääuleeʹl, 

looǥǥeeʹl lokkõõzzid, nõõmeeʹl jeeʹresnallšem såittneävvaid, kuvddleeʹl musiikk)
• Tuejjeep jiijjân da kuõiʹmeen sääʹmǩiõl silttummuž raavâsvuõđid kuâsttjeeʹjen päärnaid.
• Mättõõllâp päärnaivuiʹm luâđast tarbbsallaš tääidaid. (Ouddm. šââddai nõõmummuš da 

äuʹǩǩummuš)
• Tuejjeep päärnažjoouksteen õhttsažtuâj veiddsânji sääʹmõutstõõzzin.



Ärvvtõõllâmraportt

• Raportt lij õʹhtteǩeässmõš sääʹm ouddpeâmm ärvvtõõllâmlomaakk vasttõõzzin, 

koid noʹrreš piloottâst.

• Ärvvtõõllâmlomaʹǩǩe nårrje 19 vasttõssâd

• Vasttõõzzid noʹrreš sääʹm ouddpeâmm jäʹrjsteei kooʹddi tuâjjlažkååʹddest pirr

Lääʹddjânnam.

• Vasttõõzz käʹtte pukid sääʹmǩiõllsaž ouddpeâmm vuäǯǯai päärnai jooukid mieʹldd

looǥǥeeʹl sääʹmǩiõllsaž jooukid da ǩiõllpieʹzzid.

• Rapoort vueiʹtteš tuejjeed tõin oudldõõzzin, što vaʹstteei lie leämmaž vitt leʹbe

jäänab.

• Tuâjjlažkååʹddest norrum tuâǥǥažteâđaid jeät äuʹǩǩääm raportâʹsttmest, što

måtam vaʹstteei, peiʹvvpõõrt leʹbe kååʹdd ij vueiʹt vuâmmšed rapoortâst.



Maacctõs piloottâst
da tuâjjneävvast

Kuva: Kari Leo



Maacctõs ärvvtõõllâmtuâjjneävvast

• Maacctõskõõččmõõžž

• Måkam vuâmmšõõzzid haaʹleʹčiǩ puʹhtted ouʹdde renstõõzzi čiõlǥâsvuõđâst da 

fiʹttjemvuõđâst?

• Mäʹhtt renstõõzz tuu miõlâst ââʹnte tuejjeem tääʹzz toiʹmmjummuž ärvvtõõllma? 

• Paʹcce-a renstõõzzi åålǥpeälla ääʹšš, koid haaʹleʹčiǩ lââʹzzted lomaʹǩǩe?

• Mäʹhtt oouʹdeʹčiǩ vaʹstteei ärvvtõõllmõõžži čõõđ viikkmõõžž, mâʹte teâđtummuž, 

vuäʹpstõõzzid da jeeʹres ärvvtõõllma vuässõõttmõʹšše vaaikteei tuejjeejaid?

• Jeeʹres maacctõs Karviiʹje:

• Maacctõʹsse vaʹsttee õhttsiʹžže 15 sääʹm ouddpeâmm tuâjjla.

• Lââʹssen maacctõõzz noʹrreš tuâjjlažkååʹddest da peiʹvvpõõrti jååʹđteeʹjin

ärvvtõõllâmtuâjjneävv rapoort saǥstõõllâmpoodd ääiʹj Flinga-vuâđ äuʹǩǩeeʹl.



Maacctõs ärvvtõõllâmtuâjjneävvast

Ärvvtõõllâmlomaakk renstõõzzi äukkaivuõtt ärvvtõõllmest

• Šuurmõs vueʹss vaʹstteeʹjin vueiʹni, što renstõõzz leʹjje čiõlggâz da tõid fiʹttji puârast. 

• Miâlggâd puki vaʹstteeʹji mieʹldd renstõõzz ââʹnte siiskõõzz peäʹlnn sääʹm ouddpeâmm ärvvtõõllma. 

• Renstõõzz da tõi täʹrǩstõõllmõš šõddee jiânnai jurddjid da tuʹmmjummuž sääʹm ouddpeâmmast di 

tõõzz õhttneei äärvain. 

Ääʹšš, koid õõlǥči väʹldded lokku renstõõzzi oouʹdummšest

• Sääʹmǩiõllsa jåårǥlõõzz leʹjje vuäzzas pannčiõlggâz. Vaʹstteemvaajtõsmääinain pueʹtte ouʹdde

suõʹmme õhttneei vaʹǯǯtõõzz jeäʹrben tâʹvvsääʹmǩiõllsaž lomaakk õhttvuõđâst. 

• Sääʹm ouddpeâmm åårrmõõžž mâʹte ouddpeâmmpäiʹǩǩ vuäitt vaaikted ärvvtõõllmõõžžid.

• Renstõõzzivuiʹm tuejjuum ärvvtõõllmõõžž ǩiõččlõʹstteš väʹǯǯlen vuâlla 3-ekksaž päärnai vueʹzzeld.

• Renstõõzzi õhttvuõʹtte tuåivvuš vueiʹttemvuõđ tääʹrǩted da vuâđđtõõllâd vasttõõzz. 

• Tuâjjlažkååʹdd kõskknaž õhttsažtuõjju, resuursid da tuâjjpuârastvââjjmõʹšše tuåivvuš lââʹzz

renstõõzzid. 



”Näkam kõõjjõs juõʹǩǩ eeʹjj, mõõn vuäitči še
seuʹrrjed jiõčč da oouʹdeed joouk
toiʹmmjummuž tõn mieʹldd.”

”Leäi miõllǩieʹssi vaʹstteed täid kõõččmõõžžid
da seämmast õʹlǧǧem še tuʹmmjed jiõččan rool
sääʹm ouddpeâmmjen.”



Maacctõs piloott čõõđ viikkmõõžžâst

• Ärvvtõõllâmraportt

• Vuässõõttji mieʹldd piloott ärvvtõõllmõš vaʹsttii juâkkaz fiʹttjõõzz toiʹmmjummuž
ânnʼjõžvueʹjjest da ouʹdde kaggum ääʹšš leʹjje teâđstum juâkksest.

• Ärvvtõõllâmlomaakk vasttõõzzin norrum raportt da tõʹst saǥstõõllmõš vieʹǩǩte vuâmmšed
sääʹm ouddpeâmm raavâsvuõđid da oouʹdeempaaiʹǩid nuʹtt pedagooglaž toiʹmmjummuž
ko še tõn tuärjjeei rajjsi vueʹzzeld.

• Ärvvtõõllâmrapoortâst saǥstõõllmõš tuärjjii še raavâsvuõđi viikkmõõžž tuejjeem tässa. 

• Ärvvtõõllâmrapoort visualisâsttmõõžž leʹjje vaʹstteeʹji miõlâst čiõlggâz.

• Piloott čõõđ viikkmõõžž vueʹzzeld vuäʹpstõõzz leʹjje fiʹttjemnalla da čiõlggâz.

• Škooultõõzz toiʹmmje vuässõõttji miõlâst puârast še ougglõs-škooultõssân
jeäʹrben saǥstõõllmõõžž da teâđ juâkkmõõžž vueʹzzeld.



Lââʹssteâđ:
sivi.harkoma@karvi.fi

Kuva: Kari Leo

